КОМИ РЕСПУБЛИКАСА ВЕСЬКӦДЛАН КОТЫРЛӦН ШУӦМ
Коми Республика мутасын алкоголя прӧдукция торйӧн вузалӧмӧн веськӧдлан юкӧнын оланпастэчаслысь торъя положениеяс 

збыльмӧдӧм йылысь

«Этилӧвӧй спирт, алкоголя да спирта прӧдукция лэдзӧмӧн да вузалӧмӧн канмусянь веськӧдлӧм да алкоголя прӧдукция юӧмсӧ дзескӧдӧм йылысь» Федеральнӧй оланпас серти да «Коми Республика мутасын этилӧвӧй спирт, алкоголя да спирта прӧдукция лэдзӧмӧн да вузалӧмӧн канмусянь веськӧдлӧм йылысь» Коми Республикаса Оланпас серти Коми Республикаса Веськӧдлан котыр шуис: 

1. Вынсьӧдны:

1) Лӧсялана муниципальнӧй юкӧн мутасын меститчысь организацияяс йылысь, кутшӧмъяс торйӧн вузалӧны алкоголя прӧдукция, ас вылӧ уджалысьяс йылысь, кодъяс торйӧн вузалӧны пиво, пивоа юанторъяс, сидр, пуаре, медовуха, а сідзжӧ организацияяс йылысь, кутшӧмъяс торйӧн вузалӧны алкоголя прӧдукция, ас вылӧ уджалысьяс йылысь, кодъяс торйӧн вузалӧны пиво, пивоа юанторъяс, сидр, пуаре, медовуха, да видз-му овмӧс тӧвар вӧчысьясӧн лыддьӧм организацияяс, крестьяна (фермер) овмӧсъяс да ас вылӧ уджалысьяс йылысь, кодъяс торйӧн вузалӧны вина (игристӧй вина), сэк, кор тайӧ организацияясыс, крестьяна (фермер) овмӧсъясыс да ас вылӧ уджалысьясыс вердӧны йӧзӧс, Коми Республикаын меставывса асвеськӧдлан органъяслы юӧртан пӧрадок 1 №-а содтӧд серти;   

2) Лӧсялана муниципальнӧй юкӧн мутасын меститчысь организацияяслы, кутшӧмъяс торйӧн вузалӧны алкоголя прӧдукция, ас вылӧ уджалысьяслы, кодъяс торйӧн вузалӧны пиво, пивоа юанторъяс, сидр, пуаре, медовуха, а сідзжӧ организацияяслы, кутшӧмъяс торйӧн вузалӧны алкоголя прӧдукция, ас вылӧ уджалысьяслы, кодъяс торйӧн вузалӧны пиво, пивоа юанторъяс, сидр, пуаре, медовуха, да видз-му овмӧс тӧвар вӧчысьясӧн лыддьӧм организацияяслы, крестьяна (фермер) овмӧсъяслы да ас вылӧ уджалысьяслы, кодъяс торйӧн вузалӧны вина (игристӧй вина), сэк, кор тайӧ организацияясыс, крестьяна (фермер) овмӧсъясыс да ас вылӧ уджалысьясыс вердӧны йӧзӧс, «Этилӧвӧй спирт, алкоголя да спирта прӧдукция лэдзӧмӧн да вузалӧмӧн канмусянь веськӧдлӧм да алкоголя прӧдукция юӧмсӧ дзескӧдӧм йылысь» Федеральнӧй оланпаслӧн 16 статьяса 2 пунктлӧн 10 пунктулын индӧм мутасъяскӧд орчча мудоръяс урчитӧм йылысь муниципальнӧй инӧда акт примитӧм йылысь Коми Республикаын меставывса асвеськӧдлан органъясӧн юӧртан пӧрадок 2 №-а содтӧд серти. 
2. Сетны Коми Республикаса олӧмӧ пӧртысь власьт органъяслы, кутшӧмъяс веськӧдлӧны велӧдан да наука, йӧзлысь дзоньвидзалун видзан юкӧнын, кывкутана мог сы серти, медым ыстыны Коми Республикаса меставывса асвеськӧдлан органъяслы Коми Республика мутасын медицина да велӧдан удж нуӧдӧм вылӧ сетӧм да аннулируйтӧм лицензияяс йылысь, а сідзжӧ Коми Республика мутасын медицина да велӧдан удж нуӧдӧм вылӧ дугӧдӧм либӧ недыр кад кежлӧ дугӧдӧм вына лицензияяс йылысь юӧр. 

3. Тайӧ шуӧмлӧн 2 пунктын индӧм юӧрсӧ ыстӧны Коми Республикаын меставывса асвеськӧдлан органъяслы Коми Республика мутасын медицина да велӧдан удж нуӧдӧм вылӧ лицензия сетан, аннулируйтан, сылысь вынсӧ дугӧдан либӧ недыр кад кежлӧ дугӧдан лунсянь 10 лун чӧжӧн. 

4. Тайӧ шуӧмыс вынсялӧ сійӧс примитан лунсянь.
Коми Республикаса Веськӧдлан котырӧн

Юрнуӧдысьӧс Медводдза вежысь                                                  Л. Максимова

Сыктывкар 

2017 вося косму тӧлысь 18 лун

218 №

ВЫНСЬӦДӦМА
Коми Республикаса Веськӧдлан котырлӧн

2017 во косму тӧлысь 18 лунся 218 №-а шуӧмӧн

(1 №-а содтӧд)

Лӧсялана муниципальнӧй юкӧн мутасын меститчысь организацияяс йылысь, кутшӧмъяс торйӧн вузалӧны алкоголя прӧдукция, ас вылӧ уджалысьяс йылысь, кодъяс торйӧн вузалӧны пиво, пивоа юанторъяс, сидр, пуаре, медовуха, а сідзжӧ организацияяс йылысь, кутшӧмъяс торйӧн вузалӧны алкоголя прӧдукция, ас вылӧ уджалысьяс йылысь, кодъяс торйӧн вузалӧны пиво, пивоа юанторъяс, сидр, пуаре, медовуха, да видз-му овмӧс тӧвар вӧчысьясӧн лыддьӧм организацияяс, крестьяна (фермер) овмӧсъяс да ас вылӧ уджалысьяс йылысь, кодъяс торйӧн вузалӧны вина (игристӧй вина), сэк, кор тайӧ организацияясыс, крестьяна (фермер) овмӧсъясыс да ас вылӧ уджалысьясыс вердӧны йӧзӧс, Коми Республикаын меставывса асвеськӧдлан органъяслы юӧртан 
ПӦРАДОК
1.
Тайӧ Пӧрадокыс веськӧдлӧ лӧсялана муниципальнӧй юкӧн мутасын меститчысь организацияяс йылысь, кутшӧмъяс торйӧн вузалӧны алкоголя прӧдукция, ас вылӧ уджалысьяс йылысь, кодъяс торйӧн вузалӧны пиво, пивоа юанторъяс, сидр, пуаре, медовуха, а сідзжӧ организацияяс йылысь, кутшӧмъяс торйӧн вузалӧны алкоголя прӧдукция, ас вылӧ уджалысьяс йылысь, кодъяс торйӧн вузалӧны пиво, пивоа юанторъяс, сидр, пуаре, медовуха, да видз-му овмӧс тӧвар вӧчысьясӧн лыддьӧм организацияяс, крестьяна (фермер) овмӧсъяс да ас вылӧ уджалысьяс йылысь, кодъяс торйӧн вузалӧны вина (игристӧй вина), сэк, кор тайӧ организацияясыс, крестьяна (фермер) овмӧсъясыс да ас вылӧ уджалысьясыс вердӧны йӧзӧс, (водзӧ – овмӧс нуӧдысь субъектъяс, кодъяс торйӧн вузалӧны алкоголь прӧдукция) Коми Республикаын меставывса асвеськӧдлан органъяслы юӧртан юалӧмъясӧн.

2.
Коми Республикаса олӧмӧ пӧртысь власьт орган, кутшӧм збыльмӧдӧ этилӧвӧй спирт, алкоголь да спирта прӧдукция вӧчан да вузалан юкӧнын уджмогъяссӧ, (водзӧ – олӧмӧ пӧртысь власьт уполномочитӧм орган) ыстӧ Коми Республикаын муниципальнӧй районса (кар кытшса) меставывса асвеськӧдлан органӧ Коми Республикаса лӧсялана муниципальнӧй юкӧн мутасын меститчысь овмӧс нуӧдысь субъектъяс йылысь юӧр, кодъяс торйӧн вузалӧны алкоголь прӧдукция.   

3.
Овмӧс нуӧдысь субъектъяс йылысь юӧрӧ, кодъяс торйӧн вузалӧны алкоголь прӧдукция, пырӧ: 

овмӧс нуӧдысь субъектлӧн ним; 

овмӧс нуӧдысь субъектлӧн вот мынтан пас (ВМП); 

овмӧс нуӧдысь субъектӧс вот серти учётӧ босьтан помкалӧн код (БПК); 

овмӧс нуӧдысь субъектлӧн уджалан инпас; 

овмӧс нуӧдысь субъектлӧн электроннӧй пошта инпас (эм кӧ). 

4.
Овмӧс нуӧдысь субъектъяс йылысь юӧр, кутшӧмъяс торйӧн вузалӧны алкоголь прӧдукция, ыстӧны Коми Республикаын муниципальнӧй районса (кар кытшса) меставывса асвеськӧдлан органлы быд квартал отчётнӧй квартал бӧрын мунысь тӧлысьлӧн 30 лунӧдз кадколастӧ пошта пыр либӧ электроннӧй формаын либӧ мӧд позяна ногӧн, кутшӧм сетӧ позянлун эскӧдны сійӧс ыстӧмсӧ да ыстан кадпассӧ. 

5.
Коми Республикаын муниципальнӧй районса (кар кытшса) меставывса асвеськӧдлан орган сэк, кор эрдӧдӧма, мый олӧмӧ пӧртысь власьт уполномочитӧм органӧн сетӧм лӧсялана муниципальнӧй юкӧн мутасын меститчысь овмӧс нуӧдысь субъектъяс йылысь юӧр, кодъяс торйӧн вузалӧны алкоголь прӧдукция, да збыль тӧдмӧгъяс костын эмӧсь торъялӧмъяс, торъялӧмъяссӧ эрдӧдан лунсянь 10 лун чӧжӧн сетӧ олӧмӧ пӧртысь власьт уполномочитӧм органӧ эрдӧдӧм торъялӧмъяс йылысь юӧр. 

ВЫНСЬӦДӦМА

Коми Республикаса Веськӧдлан котырлӧн

2017 во косму тӧлысь 18 лунся 218 №-а шуӧмӧн

(2 №-а содтӧд)
Лӧсялана муниципальнӧй юкӧн мутасын меститчысь организацияяслы, кутшӧмъяс торйӧн вузалӧны алкоголя прӧдукция, ас вылӧ уджалысьяслы, кодъяс торйӧн вузалӧны пиво, пивоа юанторъяс, сидр, пуаре, медовуха, а сідзжӧ организацияяслы, кутшӧмъяс торйӧн вузалӧны алкоголя прӧдукция, ас вылӧ уджалысьяслы, кодъяс торйӧн вузалӧны пиво, пивоа юанторъяс, сидр, пуаре, медовуха, да видз-му овмӧс тӧвар вӧчысьясӧн лыддьӧм организацияяслы, крестьяна (фермер) овмӧсъяслы да ас вылӧ уджалысьяслы, кодъяс торйӧн вузалӧны вина (игристӧй вина), сэк, кор тайӧ организацияясыс, крестьяна (фермер) овмӧсъясыс да ас вылӧ уджалысьясыс вердӧны йӧзӧс, «Этилӧвӧй спирт, алкоголя да спирта прӧдукция лэдзӧмӧн да вузалӧмӧн канмусянь веськӧдлӧм да алкоголя прӧдукция юӧмсӧ дзескӧдӧм йылысь» Федеральнӧй оланпаслӧн 16 статьяса 2 пунктлӧн 10 пунктулын индӧм мутасъяскӧд орчча мудоръяс урчитӧм йылысь муниципальнӧй инӧда акт примитӧм йылысь Коми Республикаын меставывса асвеськӧдлан органъясӧн юӧртан
ПӦРАДОК
1. Тайӧ Пӧрадокыс веськӧдлӧ лӧсялана муниципальнӧй юкӧн мутасын меститчысь организацияяслы, кутшӧмъяс торйӧн вузалӧны алкоголя прӧдукция, ас вылӧ уджалысьяслы, кодъяс торйӧн вузалӧны пиво, пивоа юанторъяс, сидр, пуаре, медовуха, а сідзжӧ организацияяслы, кутшӧмъяс торйӧн вузалӧны алкоголя прӧдукция, ас вылӧ уджалысьяслы, кодъяс торйӧн вузалӧны пиво, пивоа юанторъяс, сидр, пуаре, медовуха, да видз-му овмӧс тӧвар вӧчысьясӧн лыддьӧм организацияяслы, крестьяна (фермер) овмӧсъяслы да ас вылӧ уджалысьяслы, кодъяс торйӧн вузалӧны вина (игристӧй вина), сэк, кор тайӧ организацияясыс, крестьяна (фермер) овмӧсъясыс да ас вылӧ уджалысьясыс сетӧны йӧзӧс вердӧм серти могмӧсъяс, (водзӧ – овмӧс нуӧдысь субъектъяс, кодъяс торйӧн вузалӧны алкоголь прӧдукция) орчча мутасъяслысь мудоръяс урчитӧм йылысь, кӧні оз позь торйӧн вузавны алкоголь прӧдукция да йӧзӧс вердан могмӧсъяс сетігӧн торйӧн вузавны алкоголь прӧдукция, муниципальнӧй инӧда акт примитӧм йылысь Коми Республикаын меставывса асвеськӧдлан органъясӧн юӧртан юалӧмъясӧн.  

2.
Коми Республикаын муниципальнӧй районса (кар кытшса) меставывса асвеськӧдлан орган (водзӧ – меставывса асвеськӧдлан уполномочитӧм орган) юӧртӧ овмӧс нуӧдысь субъектъяслы, кодъяс торйӧн вузалӧны алкоголь продукция, кодъяс меститчӧны лӧсялана муниципальнӧй район (кар кытш) мутасын,  «Этилӧвӧй спирт, алкоголя да спирта прӧдукция лэдзӧмӧн да вузалӧмӧн канмусянь веськӧдлӧм да алкоголя прӧдукция юӧмсӧ дзескӧдӧм йылысь» Федеральнӧй оланпаслӧн 16 статьяса 2 пунктлӧн 10 пунктулын индӧм мутасъяслысь орчча мудоръяс, кӧні оз позь торйӧн вузавны алкоголь прӧдукция да йӧзӧс вердан могмӧсъяс сетігӧн торйӧн вузавны алкоголь прӧдукция, урчитӧм йылысь муниципальнӧй инӧда акт (водзӧ – муниципальнӧй инӧда акт) примитӧм йылысь, сійӧс вынтӧммӧдӧм, сэтчӧ вежсьӧмъяс пыртӧм йылысь.   
3.
Муниципальнӧй инӧда акт йылысь юӧрӧ пырӧ: 

1)
муниципальнӧй инӧда актлӧн реквизитъяс (акт сикас да сійӧс примитысь органлӧн ним, акт примитан (кырымалан) кадпас, сылӧн ним да номер); 

2)
муниципальнӧй инӧда акт вежӧм, вынтӧммӧдӧм (вынтӧмӧн лыддьӧм) йылысь тӧдмӧгъяс; 

3)
муниципальнӧй инӧда акт официальнӧя публикуйтан (йӧзӧдан) ӧшмӧс; 

4)
муниципальнӧй инӧда акт вынсялан кадпас.  

Меставывса асвеськӧдлан орган ыстӧ муниципальнӧй инӧда акт йылысь юӧрсӧ овмӧс нуӧдысь субъектъяслы, кодъяс торйӧн вузалӧны алкоголь прӧдукция, муниципальнӧй инӧда акт официальнӧя йӧзӧдан лунысь оз сёрджык пошта пыр ыстӧмӧн либӧ электроннӧй формаын либӧ мӧд позяна ногӧн, кутшӧм сетӧ позянлун эскӧдны сійӧс ыстӧмсӧ да ыстан кадпассӧ.  

